ნარკომანიით დაავადებულ პაციენტთა მკურნალობა

საქართველოში 2005 წლიდან ხორციელდება ნარკომანიით დაავადებულ პაციენტთა მკურნალობის სახელმწიფო პროგრამა.
პროგრამის მიზანია ნარკოტიკების მოხმარებასთან დაკავშირებული ზიანის შემცირება. 
პროგრამის მოსარგებლეები არიან: 
1. [bookmark: _GoBack]საქართველოს მოქალაქეები, მათ შორის:
· საქართველოს მოქალაქეობის დამადასტურებელი დოკუმენტის;
· პირადობის ნეიტრალური მოწმობის; 
· ნეიტრალური სამგზავრო დოკუმენტის მქონე პირები;
· საქართველოში სტატუსის მქონე მოქალაქეობის არმქონე პირები;
· საქართველოში თავშესაფრის მაძიებელი პირები;
·  ლტოლვილის ან ჰუმანიტარული სტატუსის მქონე პირები.

2. პენიტენციურ დაწესებულებებში მყოფი პირები, კანონმდებლობით გათვალისწინებული იდენტიფიკაციის დამადასტურებელი ოფიციალური დოკუმენტის არქონის მიუხედავად.
3. 2017 წლიდან ჩამანაცვლებელი ფარმაცევტული პროდუქტის მოსარგებლეები მითითებულ პირებთან ერთად შეიძლება იყვნენ უცხო ქვეყნის მოქალაქეები, რომლებიც გამომგზავრების მომენტისთვის ჩართულნი იყვნენ უცხოეთში მოქმედ ჩანაცვლებით პროგრამებში
4. ჩანაცვლებითი თერაპიის მოსარგებლეები არიან ასევე 2017 წლის 1 ივლისამდე შიდსთან, ტუბერკულოზსა და მალარიასთან ბრძოლის გლობალური ფონდის მეთადონით ჩანაცვლებითი მკურნალობის პროგრამაში ჩართული ბენეფიციარები, საქართველოს მოქალაქეობის დამადასტურებელი დოკუმენტის არქონის მიუხედავად. 


პროგრამის მოცულობა
პროგრამით გათვალისწინებული მომსახურება მოიცავს შემდეგ კომპონენტებს:
1. სტაციონარული დეტოქსიკაცია და პირველადი რეაბილიტაცია ოპიოიდების, სტიმულატორების და სხვა ფსიქოაქტიური ნივთიერებების, მოხმარებით გამოწვეული ფსიქიკური და ქცევითი აშლილობების დროს;
2. ჩანაცვლებითი თერაპიის განხორციელება და ჩამანაცვლებელი ფარმაცევტული პროდუქტის მიწოდების (ტრანსპორტირება, ბადრაგირება) უზრუნველყოფა ქ. თბილისსა და რეგიონებში (მათ შორის ფსიქო-სოციალური რეაბილიტაციის უზრუნველყოფა);
3. №2 და №8 პენიტენციურ დაწესებულებებში ჩამანაცვლებელი ფარმაცევტული პროდუქტით ხანმოკლე და ხანგრძლივი დეტოქსიკაციის უზრუნველყოფა;
4. ჩამანაცვლებელი ფარმაცევტული პროდუქტის შესყიდვა;
5. ჩამანაცვლებელი ფარმაცევტული პროდუქტის ტრანსპორტირება, შენახვა და გაცემა (სამკურნალო საშუალებების საქართველოს საბაჟო ტერიტორიაზე საქონლის გაფორმების ხარჯები, მიღება, შენახვა, ტრანსპორტირება, გაცემა სამკურნალო-პროფილაქტიკურ დაწესებულებებისათვის);
6. მომსახურების ეფექტურობის შეფასების კომპონენტი, რომელიც მოიცავს ერთიანი სტატისტიკური ინფორმაციის შეგროვებას, სტატისტიკური საქმიანობის კოორდინაციას, ინფორმაციის დამუშავებას და ინფორმაციული რესურსების შექმნას;
7. ალკოჰოლის მიღებით გამოწვეული ფსიქიკური და ქცევითი აშლილობების სტაციონარული მომსახურება.

პროგრამის ბიუჯეტი (2020 წელს)  განისაზღვრება 12 150 000 ლარით, შემდეგი ცხრილის შესაბამისად:

	№
	კომპონენტის დასახელება
	ბიუჯეტი


	1 
	სტაციონარული დეტოქსიკაცია და პირველადი რეაბილიტაცია ოპიოიდების, სტიმულატორების და სხვა ფსიქოაქტიური ნივთიერებების, მოხმარებით გამოწვეული ფსიქიკური და ქცევითი აშლილობების დროს 
	3 200 000

	2 
	ჩანაცვლებითი თერაპიის განხორციელება და ჩამანაცვლებელი ფარმაცევტული პროდუქტის მიწოდების (ტრანსპორტირება, ბადრაგირება) უზრუნველყოფა ქ. თბილისსა და რეგიონებში, მათ შორის: 
	7 140 000

	2.1. 
	ფსიქო-სოციალური რეაბილიტაციის უზრუნველყოფა 
	360 000

	3 
	№2 და №8 პენიტენციურ დაწესებულებაში ჩამანაცვლებელი ფარმაცევტული პროდუქტით ხანმოკლე და ხანგრძლივი დეტოქსიკაციის უზრუნველყოფა 
	300 000

	4 
	ჩამანაცვლებელი ფარმაცევტული პროდუქტის შესყიდვა 
	1 054 000

	5 
	ჩამანაცვლებელი ფარმაცევტული პროდუქტის ტრანსპორტირება, შენახვა და გაცემა 
	36 000

	6 
	ეფექტურობის შეფასების კომპონენტი 
	120 000

	7 
	ალკოჰოლის მიღებით გამოწვეული ფსიქიკური და ქცევითი აშლილობების სტაციონარული მომსახურება 
	300 000

	 
	სულ 
	12 150 000





პროგრამის დაფინანსების და განხორციელების მექანიზმები
1. სტაციონარული დეტოქსიკაციისა და პირველადი რეაბილიტაციის კომპონენტის ფარგლებში ერთეულის ღირებულება განისაზღვრება, შესაბამისად, 1600 (დეტოქსიკაცია) და 400 (რეაბილიტაცია) ლარით და პაციენტებისათვის ანაზღაურდება 100% თანაგადახდის გარეშე;

პროგრამაში ჩართვა ხორციელდება რიგითობის დაცვით, სადაც პრიორიტეტი ენიჭება ბენეფიციარებს, რომლებიც აკმაყოფილებენ შემდეგ კრიტერიუმებს: 
ა) პაციენტები, რომლებსაც ჯერ არ უსარგებლიათ „ნარკომანიის სახელმწიფო პროგრამის" „სტაციონარული დეტოქსიკაციისა და პირველადი რეაბილიტაციის" კომპონენტით; 
ბ) აივ-ინფექცია/შიდსით დაავადებული პირები; 
გ) სოციალურად დაუცველი ოჯახების მონაცემთა ერთიან ბაზაში დარეგისტრირებული იმ ოჯახების წევრები, რომელთა სარეიტინგო ქულა არ აღემატება 70 000-ს; 
დ) 18-დან - 25 წლამდე ასაკის პაციენტები; 
ე) ქალები. 

2. ჩანაცვლებითი თერაპია და ჩამანაცვლებელი ფარმაცევტული პროდუქტი, ასევე უსასყიდლოდ მიეწოდება ბენეფიციარებს;
პაციენტის ჩართვა პროგრამაში ხორციელდება „ნარკომანიის ჩანაცვლებითი სპეციალური პროგრამით მკურნალობის განხორციელების შესახებ" საქართველოს შრომის, ჯანმრთელობისა და სოციალური დაცვის მინისტრის 2014 წლის 3 ივლისის N01-41/ნ ბრძანებით განსაზღვრული პროგრამაში ჩართვის კრიტერიუმებისა და ჩართვის წესის მოთხოვნათა დაცვით; 

ჩანაცვლებითი თერაპიის კომპონენტის ფარგლებში პაციენტთა ჩართვისას უპირეტესობა ენიჭება მეთადონის გამოყენებას, თუკი არ არსებობს კანონმდებლობით განსაზღვრული წინააღმდეგობები მეთადონის გამოყენებასთან დაკავშირებით. 
ბუპრენორფინ-ნალოქსონით ჩანაცვლებით თერაპიაში პაციენტების ჩართვა ხორციელდება შემდეგი კრიტერიუმებიდან ერთ-ერთის არსებობის შემთხვევაში: 
ა) პაციენტის ასაკი 25 წელზე ნაკლები; 
ბ) დადასტურებულია მეთადონის მიმართ პაციენტის ინტოლერანტობა; 
გ) არის კლინიკური ჩვენებები, როდესაც დასტურდება მეთადონის გამოყენების უკუჩვენება. 

3. ალკოჰოლის მიღებით გამოწვეული აშლილობების დროს სახელმწიფოს მხრიდან ანაზღაურდება ფაქტობრივი ხარჯის 90%.

ერთეულის ფასები განისაზღვრება შემდეგი ცხრილის მიხედვით:

	კოდი
(ICD-10)
	დასახელება
	ღირებულება
(ლარი)

	F10.4 
	ალკოჰოლის მოხმარებით გამოწვეული ფსიქიკური და ქცევითი აშლილობანი; აღკვეთის მდგომარეობა დელირიუმით 
	835

	F10.5 (F10.5.1) 
	ალკოჰოლის მოხმარებით გამოწვეული ფსიქიკური და ქცევითი აშლილობანი; მწვავე ბოდვითი ფსიქოზური აშლილობა 
	1020

	F10.5 (F10.5.2) 
	ალკოჰოლის მოხმარებით გამოწვეული ფსიქიკური და ქცევითი აშლილობანი; ფსიქოზური აშლილობა მწვავე ჰალუცინოზით 
	790

	F10.31 
	ალკოჰოლის მოხმარებით გამოწვეული ფსიქიკური და ქცევითი აშლილობანი; აღკვეთის მდგომარეობა გულყრებით 
	880




სტატისტიკური ინფორმაცია

ბენეფიციართა რაოდენობა 2016-2020 წწ კომპონენტების მიხედვით:
	კომპონენტი
	2016
	2017
	2018
	2019

	 სტაციონარული დეტოქსიკაცია და პირველადი რეაბილიტაცია ოპიოიდების, სტიმულატორების და სხვა ფსიქოაქტიური ნივთიერებების, მოხმარებით გამოწვეული ფსიქიკური და ქცევითი აშლილობების დროს
	441
	570
	773
	


1184

	ჩანაცვლებითი თერაპიის განხორციელება და ჩამანაცვლებელი ფარმაცევტული პროდუქტის მიწოდების (ტრანსპორტირება, ბადრაგირება) უზრუნველყოფა ქ. თბილისსა და რეგიონებში 
	4 402
	7 578
	10 600
	


12 300

	№2 და №8 პენიტენციურ დაწესებულებებში ჩამანაცვლებელი ფარმაცევტული პროდუქტით ხანმოკლე და ხანგრძლივი დეტოქსიკაციის უზრუნველყოფა 
	                                                -     
	262
	822
	

1008

	ალკოჰოლის მიღებით გამოწვეული ფსიქიკური და ქცევითი აშლილობების სტაციონარული მომსახურება 
	508
	427
	393
	

457


პროგრამის ბიუჯეტი წლების მიხედვით:
	წელი
	ბიუჯეტი (ლარი)

	2016
	5 000 000

	2017
	7 000 000

	2018
	9 200 000

	2019
	12 150 000

	2020
	12 150 000



